
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ছন্দপতন
<বোধ আজ আর সাধারণ মেয়েদের মধ্যেও দুর্লভ নয়- বিদ্যা
বুদ্ধির যতই তাদের অভাব থাক ।
তামালের মধ্যে এই অধিকার বোধ ও সেই অধিকার দাবী
করার অভিব্যক্তিটা অত্যন্ত সতেজ অথচ সহজ ও স্বাভাবিক। সে অনর্থক চেঁচামেচি করে না, গায়ের ঝাল ঝাড়ে না, সৰ্ব্বদা “ক্ষুব্ধ বা হতাশ হয়ে থাকে না। এইটুকুই হয় তো তার
বৈশিষ্ট্য ।
এরকম একটি সাধারণ মেয়ের বিচারই শেষ কথা হবে।
কারণ, এরা যদি না বোঝে, এদের যদি নাড়া না দেয়, তবে
মিছেই আমার নতুন যুগের কবিতা লেখা ।
শুধু বন্ধু মহলে তারিফ পাওয়ার কবিতা লিখে কি হবে ?
এটাও একটা ভাববার কথা যে তমাল আমার বন্ধু নয়। হঠাৎ তাকে একটা কবিতা শোনাতে চাওয়ার মত ঘনিষ্ঠতা
তার সঙ্গে আমার জন্মে নি ।
তবে সেজন্য আটকাবে না। আমি তো ভীরু লাজুক ভাবুক কবি নই! পাঁচ দশ মিনিট আলাপ করে কবিতা শোনাতে চাওয়াটা স্বাভাবিক ও সঙ্গত করে তোলার মত অবস্থা নিশ্চয় সৃষ্টি করতে পারব !
এ সিদ্ধান্তে যখন পৌঁছলাম, মাঝরাত্রি পার হয়ে গেছে। কয়েকটা কুকুর প্রচণ্ড সোরগোল জুড়েছিল বাড়ীর সামনে

		 এই পাতা শেষ সম্পাদিত হয়েছে ১২:২৬টার সময়, ২৭ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

